
Sazetak

Ovo pitanje nije samo filozofskog karaktera daleko od
kur'ansko-sunnetskih tekstova. To pitanje pojavilo se u krugu
islamskog drustva u kojem su vjerski tekstovi bili osnov svega u
njihovom Zivotu i razmisljanju, cak su bili glavna odlika
muslimanske licnosti.

Domen bozZanskog u promisljanju pojedinaca tog drustva je
trebao da bude temeljen iskljucivo na Kur'anu i sunnetu i njihovoj
metodologiji. Medutim, utjecaj stranog misljenja i upoznavanje
islamskih mslilaca sa njime, te pokusaj iznalaZenja kompromisa
izmedu tog stranog misljenja i vjere Islama, donio je novo misaono
razdoblje koje, opcenito, karakterizira misaona raskos, Sto je
strano originalnom islamskom ucenju koje je jasno i konkretno.
Odnos svojstava Allaha, dz.s., s Njegovim Bicem jedno je od
pitanja koje je nastalo pod utjecajem novonastalog ambijenta, a
Sto je itekako utjecalo na pojavu razlicitih pravaca u islamskoj
misli.

Zato je neophodno detaljno proanalizirati i pojasniti odakle
se protezu korijeni ovih ideja, kako bismo mogli procijeniti u kojoj
mjeri je islamska misao ostala dosljedna islamskog metoda u
pojasnjavanju jednog od znacajnih aspekata vjerske misli. Ta
studija bi nam, takoder, pomogla u prepoznavanju originalnog od
pozajmljenog kod raznih pravaca islamske misli koji su dugo
vremena igrali veliku ulogu na misaonoj sceni, a evidentno je da
imaju i danas veliki utjecaj na muslimansku misao.

Kljuéne rije¢i: islamska misao / ilmul-kelam / objava /
metodologija

' Vanredni profesor, Islamski pedagoski fakultet Univerziteta u Zenici,
zuhdija.adilovic@gmail.com

1. UVOD

Sre¢a cCovjeCanstva u svim aspektima covjekovog
bivstvovanja zavisi od ispravnosti ideoloskog ubjedenja. Ukoliko je
pogresno ideoloSko ubjedenje, onda ¢e i Covjecanstvo biti pogresno
orijentirano, a $to ¢e se neminovno osjetiti u svakom segmentu
zivota. Islam je oslobodio um od vela koji mu je onemogucavao da
razmiSlja o dogadajima u ovom velikom i uredenom svijetu —
makro-kosmosu, kao i mikro-kosmosu, svijetu covjeka.

Dezorijentiranom drustvu, bremenitom velikim devijacijama
u vremenu upuéivanja posljednje Objave UzviSeni Allah iz Svoje
milosti u prvim ajetima ukazuje i pojasnjava osnovne naznake
ispravne orijentacije spram svemira i Covjeka. To je bilo
pojasnjenje odnosa Allaha prema svemiru u ¢ijem centru se nalazi
covjek. Taj odnos je u Kur'anu jasno definisan kao odnos Tvorca i
Gospodara prema kojem covjek treba da stremi i od Njega uci
istinu o sebi i onome $to ¢e mu Koristiti u Zivotu. Allah, dz.s., kaze:

AT
"Citaj, u ime Gospodara tvoga koji stvara, stvara covjeka od

ugruska! Citaj, plemenit je Gospodar tvoj, koji poucava peru, koji
covjeka poucava onome Sto ne zna." (Kur’an, El-'Alek:1-5)

Zatim je Covjeka pocastio jasnom predstavom o BozZanstvu i
Allahovim lijepim imenima i1 savr§enim svojstvima, predstavom i
znanjem koje je dovoljno da covjeka dovede do spoznaje o
neophodnosti obozavanja samo Njega Jedinog.

Prvo muslimansko druStvo odgojano uz Poslanika, s.a.v.s.
ucilo je s istih jedinstvenih izvora. Metodologija prvog
muslimanskog drustva bila je jedinstvena sve do ekspanzije Islama
1 naglog Sirenja islamskog teritorija. Rani muslimani susrecu se s
jevrejima, krS¢anima, sabejcima, 1 zoroastrijancima koji su
preispitivali islamsko ucenje i zahtijevali zadovoljavaju¢e odgovore
prije prihvatanja nove vjere. Sasvim je prirodno da su stupanjem u
okrilje islama sa sobom ponijeli i svoju religijsku ideju koja je u
mnogome predodredila njihovo razumijevanje nove vjere. Kao
muslimani, oni su promis$ljali mnoga teska pitanja za razumijevanje
nove vjere, ¢esto ih i pogresno tumaceéi. Temeljne vizije njihovih
ranijih religija i kultura bile su isuvise ugradene u njihovoj svijesti
da bi ih islam izbrisao preko noé¢i i njihov vlastiti sistem

238



Zbornik radova Islamskog pedagoskog fakulteta u Zenici br. 7/20009.

razumijevanja prisilio ih je da islamske istine sagledaju u vlastitom
svjetlu.

Kada su prvi muslimani sagledali i upoznali ideju novih
preobrazenih muslimana, uvidjeli su da ona, ustvari, podrazumijeva
polemiziranje vjerskih tema sa aspekta razuma. Kada su se
muslimani upustili da daju odgovore na ovakve ideje s namjerom
da doprinesu islamskoj misli ili da odbrane islamsku doktrinu od
stranog utjecaja, javili su se brojni problemi.

Glavna tematika o kojoj ¢u govoriti u ovom radu jeste jedno
od pitanja oko kojih se vodila velika rasprava medu razli¢itim
pravcima islamske misli. Ovo pitanje nije samo filozofskog
karaktera daleko od kur'ansko-sunnetskih citata. To pitanje pojavilo
se u krugu islamskog drustva u kojem su vjerski tekstovi bili osnov
svega u njihovom zivotu 1 razmisljanju, ¢ak su bili glavna odlika
muslimanske liénosti.

Domen bozanskog u promisljanju pojedinaca tog drustva bi
trebalo da bude temeljen isklju¢ivo na Kur'anu i sunnetu i njihovoj
metodologiji. Medutim, utjecaj stranog misljenja i upoznavanje
islamskih mslilaca sa njime, te pokuSaj iznalazenja kompromisa
izmedu tog stranog misljenja i vjere islama, donio je novo misaono
razdoblje koje, uopceno, karakterizira misaona raskos, a Sto je
strano originalnom islamskom ucenju. Odnos svojstava Allaha,
dz.s., s Njegovim Bi¢em jedno je od pitanja koje je nastalo pod
utjecajem novonastalog ambijenta, a Sto je itekako utjecalo na
pojavu razli¢itih pravaca u islamskoj misli.

Zato je neophodno detaljno proanalizirati i pojasniti odakle se
protezu korijeni ovih ideja, kako bismo mogli procijeniti u kojoj
mjeri je islamska misao ostala dosljedna islamskog metoda u
pojasSnjavanju jednog od znacajnih aspekata vjerske misli. Ta
studija bi nam, takoder, pomogla u prepoznavanju originalnog od
pozajmljenog kod raznih pravaca islamske misli koji su dugo
vremena igrali veliku ulogu na misaonoj sceni, a evidentno je da
imaju 1 danas veliki utjecaj na muslimansku misao.

2. TRAGANJE ZA ISTINOM URODENA JE OSOBINA
SVAKOG COVJEKA

U traganju za Istinom covjek se susrece sa dvije osnovne
ideje koje se medusobno preplicu: Traganje za dokazima
postojanja Allaha, dz.8. i zapitkivanje o Allahovom, dz.s., bicu.

Naravno da je drugo pitanje vezano za prvo i tek ukoliko se
¢ovjek jasno odredi o prvom pitanju dolazi u obzir drugo.

Mnogo je razumskih dokaza koji upucuju na postojanje
Stvoritelja do kojih su dosli mislioci Istoka i Zapada, neki od tih
dokaza su:

— dokaz uzroka i posljedice,

— dokaz savrSenstva stvaranja,

— dokaz nuznopostojeceg apsulutno SavrSenog.

Svako nepotpuno — ogranieno stvorenje ukazuje na
neminovnost postojanja SavrSenog.

Ova oblast je dobro poznata i 0 ovom pitanju nepotrebno je
polemizirati. Poznato je da su na koncu i grcki filozofi,
posredstvom razumskih argumenata, dosli do spoznaje da Tvorac
postoji.

Medutim, kada je u pitanju traganje o Allahu, Njegovom bicu
i sustini Njegovih svojstava, a to je pitanje koje se neminovno
namece nakon prethodnog, u ovom pitanju ljudski razum je postao
nemocan i bez Upute lutao izmedu potpunog otjelovljenja (tedzsid)
1 apsolutne apstrakcije (tedzrid).

Kur'an je objavljen Poslaniku, s.a.v.s., u vremenu u kome je
covjeCanstvo bilo potpuno dezorijentirano o pitanju Istine. Bilo je
sljedbenika prijasnjih poslanika koji su bili daleko od istinskog
monoteizma. Drugi su daleko od Objave promatrali kosmos i
pokusavajuci spoznati Tvorca zavrsili obozavaju¢i Sunce, Mjesec,
kravu, rijeku, vatru, ljude...

Tre¢i su upotrijebili svoj razum 1 pomoc¢u njega pokusali
otkriti tajnu postojanja. Oni su se ograni¢ili na ovaj pojavni
materijalni svijet i ustvrdili da je izvor svega voda, zrak ili neki
drugi materijalni elementi. Neki od njih su se uzdigli iznad
materijalnog videnja i1 utemeljili filozofske teorije, kao Sto je bio
Sokrat, Platon 1 Aristotel koji su tvrdili da ih je njihov razum doveo
do spoznaje o nuznom postojanju Apsolutnog pokretaca svega i
duse koja je izvan granica ovozemaljskog materijalnog svijeta. Oni
su dosli do spoznaje da Allah postoji, ali nisu mogli adekvatno
definisati bozanstvo i u tome su se razisli na razne pravce koji su
imali svoje sljedbenike i medu Arapima.

Kur'an dolazi sa jasnom predstavom i zabranjuje slijepo
slijedenje predaka bez upotrebe razuma:

A oni rekoSe. "Zar si dosao da nas odvratis od onoga na cemu smo

zatekli pretke nase, da bi vama dvojici pripala viast na Zemlji? E
necemo ni vama dvojici vjerovati!" (Kur’an, Junus:78)

"[ eto tako, prije tebe, Mi ni u jedan grad nismo poslanika poslali,
a da oni koji su raskosnim Zivotom Zivjeli nisu govorili: "Zatekli

smo pretke nase kako ispovijedaju vjeru i mi ih slijedimo ustopu."
(Kur’an, Ez-Zuhruf:23)

Kur'an podsti¢e ljudski razum na razmisljanje 1 ljudsku
urodenu narav vjerovanja.

Prvi ajet koji je objavljen rjesava CovjeCanstvo zbunjenosti u
kojoj se nalazilo:

"Citaj, u ime Gospodara tvoga koji stvara, stvara covjeka od

ugruska! Citaj, plemenit je Gospodar tvoj, koji poucava peru, koji
covjeka poucava onome Sto ne zna." (Kur’an, El-'Alek:1-5)

Sta je Kur'an htio pojasnjenjem svojstava Allaha, dz.3.?

Kur'an je htio da bozansko bi¢e ne bude samo apstraktan
pojam Ciji se tragovi ne primjecuju u zivotu ljudi. Zato govori o
Jednom 1 Jedinom Allahu od koga sve ovisi. On je Onaj koji je
svemu zivot dao i sve usmrcuje, Onaj koji je sve stvorio 1 opskrbio,
Onaj koji sve zna:

"Allah zna Sta svaka Zena nosi i koliko se materice stezu, a koliko
se Sire; u Njega sve ima mjeru;, On zna nevidljivi i vidljivi svijet,
On je Velicanstveni i Uzviseni; za Njeg je jednak od vas onaj koji

tiho govori i onaj koji to glasno ¢ini, onaj koji se nocu skriva i onaj
koji po danu hodi."” (Kur’an, Er-R’ad: 8-10)

Ovim Kur'an upuéuje na ¢injenicu da je cjelokupan kosmos i
sve §to je u njemu samo refleksija Allahovg stvaranja i Njegovih
blagodati, da se samo Njemu moZe ibadet Ciniti, da se samo Njega
treba istinski bojati i samo od Njega pomo¢ traziti....

3. PRVA FAZA ISLAMSKE MISLI — JEDINSTVO I1ZVORA 1
JASNOCA METODOLOGIJE

Islam je (u Kur'anu i u sunnetu) dao prave odgovore na
filozofska pitanja koja su okupirala ljudski razum. Ashabi su se
zadovoljili s tim odgovorima i isklju¢ivo ih crpili iz Kur'ana i
sunneta.

Sto se razuma tiGe, u toj fazi, bio je u potpunosti usmjeren ka
razumijevanju nove vjere i izu¢avanju ajeta koji su se postepeno
objavljivali 1 ljudsku misao spasavali od idejne anarhije i besmisla.

Kada je u pitanju spoznaja Boga, Njegovog bi¢a i Njegovih
svojstava, vjerovali su u Jednog Jedinog Allaha koji je Prvi i
Posljednji, koji posjeduje najljepsa imena 1 savrsena svojstva.

Kada je u pitanju odnos Allaha prema Njegovim stvorenjima,
On je Tvorac, Opskrbitelj, Onaj koji ozivljava i usmréuje, Onaj koji
¢e prozivjeti, Mo¢ni...

Kada je u pitanju odnos Allaha prema covjeku: On je
Milostivi Samilosni, Onaj koji prasta i voli, Onaj koji sve vidi i
cuje, u Cijoj vlasti je sve...

Ashabi su se zadovoljili tom jasnom predstavom koja je bila
dovoljna za vodilju u njihovom zZivotu. Na tim principima definisali
su njihov odnos prema sebi i cijelom kosmosu. Oni nisu proizveli
ljudsku metodologiju u razumijevanju vjerovanja. Oni nisu inicirali
pitanje otjelovljenja (tedzsim), niti poistovjecivanja sa ljudskim
svojstvima (teshih), niti nijekanje svojstava da ne bi zapali u tesbih
(tenzih i ta'til).

Poslanik, s.a.v.s., zabranio je polemiku o vjeri i ograni¢io se
na jasne ajete koji su dovoljni za pravilno razumijevanje vjere.

Ko je postavljao pitanja o Allahovom bi¢u 1 Njegovim
svojstvima?

Jevreji 1 krS¢ani koji su imali velikih problema sa svojom
vijerom zbog toga S§to je ona bila izloZena izmjenama i
iskrivljenjima.

Ashabi su bili saglasni u pripisivanju svih svojstava Allahu,
dz.s., koje je On sebi pripisao ili ih je pojasnio Poslanik, s.a.v.s., i
u negiranju svega onoga $to je Svevisnji negirao:

"...Niko nije kao On! On sve cuje i sve vidi." (Kur 'an, E$-Sura: 11)

El-Makrizi govoreé¢i o nastanku polemike oko Allahovih,
dz.s., svojstava kaze: “Kur'an casni sadrzi odredena svojstva
Allaha, dz.§. To nije izazvalo nikakve nedoumice kod bilo koga od
Aarapa, urbanih niti ruralnih sredina. Niko od njih o tome nista nije
pitao, kao Sto su pitali o zekatu, postu i hadzu. U zbirkama hadisa i
spisima prve generacije muslimana (selef) nije zabiljezeno da je
neko od ashaba pitao Poslanika, s.a.v.s., o Allahovim svojstvima i
pravio razliku izmedu li¢nih 1 izvedenih svojstava (sifatuz zat ve
sifatul fi'l). Svi su bili slozni u tome da Allah dz.5., posjeduje svoja
vje¢na svojstva kao Sto su: znanje, mo¢, zivot, volja, sluh, vid i
govor.”(El-Esari, 1969)

U istom djelu ElI-Makrizi kaze: “Ashabi su pripisali Allahu,
dz.s., sve ono $to je On sebi pripisao, kao sto je lice, ruka i slicno,
uz negiranje bilo kakve slicnosti sa stvorenjima. Oni su pripisali
svojstva bez poredenja 1 zanijekali sli¢nost bez nijekanja svojstava.
Niko od njih nije se usudio alegori¢no tumaciti bilo sta od toga. Svi
su prihvatili sva svojstva onako kako su prenesena. Niko od njih
nije imao nikakve druge dokaze o jednoéi Stvoritelja izuzev
kur'anskih. Niko od njih nije znao nista o apologetskim metodama
niti filozofskim pitanjima.” (EI-Makrizi, nedatirana godina
izdanja:4/180-181)

Cetvorica halifa, ve¢ina ashaba i najpoznatiji tabi'ini ostali su
na tom kursu. Oni su prezirali polemiku i idejnu nestabilnost i
nesigurnost. El-Isfaraini prenosi da je Ebu Bekr, r.a., rekao:
“Nemogucnost spoznaje je spoznaja.” Te rijeci tumacio je ovako:
ako si spoznao da je nemogucée spoznati Tvorca logikom,
primjerom i analogijom posredstvom stvorenja, saznao si da je On
drugaciji od stvorenja.” (Fergal, 1972:180-181)

Prenosi se da je Alijja, r.a., upitan: Gdje je Allah? Odgovorio
je : “Za Onoga ko je iznad gdje ne moze se re¢i gdje.” Upitan je:
Kako izgleda Allah? odgovorio je: “Za Onoga ko je iznad kako ne
moze se kazati kako.” (El-Isfaraini, 1955:98)

Takoder, prenosi se da je rekao: “Allah, dz.s., stvorio je ArS
kako bi pokazao Svoju moé, a ne kao mjesto za Sebe.” (EI-
Bagdadi, nedatirana godina izdanja:232)

Najvjerovatnije je DZzehm b. Safvan prvi koji je uveo stranu
novotariju polemike oko Allahovih svojstava. On je bio porijeklom
iz Tirmiza, sa krajnjeg istoka. “On je donio novotariju koja je

prouzrokovala dosta negativnosti medu muslimanima i nasla svoje
pobornike medu njima. On je otvoreno nijekao moguénost da
Allah, dz.5., posjeduje svojstva.” (El-Es'ari, 1969:14)

Krajem prvog hidZzretskog stoljeca dolazi do naglog Sirenja
teritorije islamske drzave a jevrejske i1 kr§¢anske sekte pojacavaju
svoje aktivnosti, tako da su strani utjecaji postali jaci. Tada je
Hasan El-Basri (umro 110. h. god.) bio suo¢en sa sasvim novim
pitanjima, kao $to je sloboda covjeka, odredba, status pocinioca
velikog grijeha i sl. Abbasijska drzava je pocela sa prijevodom
knjiga iz Indije, Perzije i poznatih grckih filozofskih djela, tako da
je ova faza, faza jedinstva izvora i jasnoée metoda prerasla u
sasvim drugu fazu u kojoj je doslo do velikog utjecaja novih misli.

4. DRUGA FAZA: MIJESANJE IZVORA I PADANJE POD
UTJECAJ DRUGIH U METODOLOGIJI

Idejna anarhija neminovno dovodi do anarhije u svm
aspektima Zivota.

Ova faza pocinje sa gotovo samim pocetkom drugog stoljeca i
zahvata manji dio emevijskog perioda. U Abbasijskom periodu
dozivljava veliki uspon, tako da su se poceli radati razni pravci i
sekte. Prvi se pojavljuje DZehm b. Safvan sa idejom nijekanja
svojstava Allaha, dz.5., a zatim Mu'tezile i filozofi.

Odlike ove faze u odnosu na prethodnu:

Ova faza odlikuje se susretom i mijeSanjem sa drugima,
nakon izolacije koja je bila glavna karakteristika prvog perioda
muslimanskog drustva. To se ogleda, prije svega, mijeSanjem
Arapa muslimana sa nearapima koji su prihvatili islam, nakon
osvajanja novih teritorija. Zatim se pojavljuje polemika kao rezultat
ekonomskog prosperiteta i tako se otvaraju vrata novim skolama i
pravcima. Vise nije postojala samo jedna idejna Skola koja se
odlikovala jedinstvom izvora 1 jasno¢om metode. To je, postepeno,
prouzrokovalo nestanak nacionalnog jedinstva 1 jedinstvene
islamske idejne Skole. Sada se pojavljuje globalno islamsko
jedinstvo koje ¢ini mnoStvo nacija, novih idejnih izvora i mnostvo
razli¢itih metoda razmisljanja. Koliko god novi musliman pokusao
da ih zanemari, one su imale svoj utjecaj na njega. Zatim se
pojavljuju znastveni zaceci pojedinih sekti ¢iji korijeni u pocetku
nisi bili dovoljno jasni, Sto ¢e se tek kasnije iskristalizirati, kao §to
su sifatijje, kaderije i mu'tezile. Novonastale nacije i pravci se
pojavljuju u idejnim i politickim tokovima. Smatrali su da imaju

pravo na ucesce u kreiranju tokova muslimanskog zivota. Tako su
poceli da pomazu jedne grupacije protiv drugih i utjecu i na vjeru i
politiku. (el-Behijj, 1967:1/75)

Zbog svega spomenutog doSlo je do mijeSanja originalne
islamske kulture sa novim stranim uvezenim kulturama. Tada
dolazi do =zaokreta u islamskoj misli od jednostavnosti ka
sloZzenosti, od predavanja urodenom osjeéaju ka razumskom
promisljanju 1 alegori¢nom tumacenju, od zanosa i dzihada ka
opustenosti 1 situiranosti, od istinskog traganja za onim $§to je
obaveza Ciniti i tako biti koristan ka intelektualnoj raskoSi
pomijeSanoj sa polemikom od koje nema nikakve koristi.

Aktiviraju se rasprave o razumu i moguénosti spoznaje istine
putem razuma. To je bilo pogodno tlo za aktiviranje mnogih
krs¢anskih 1 jevrejskih sekti. Pokret prevodenja knjiga grcke
filozofije uzima maha kao neophodan korak u odgovoru na
novonastala idejna kretanja.

Naravno, nailazimo na razli¢it odnos muslimana prema
novim pojavama. Neki su im se suprotstavili svom snagom, jer su u
njima osjetili opasnost za Cistu islamsku misao 1 jedinstvo ummeta,
kao $to su bili selef (prva generacija). Drugi su sa skepsom gledali
na njih, ali su smatrali da se moraju izucavati kako bi se mogli
suprotstaviti tom ideoloskom nasrtaju i odbraniti ideju islama, kao
Sto su uradile mu'tezile. Treéi su ih u potpunosti prihvatili 1 smatrali
ih nepogresivim isto kao §to su gledali na svoju vjeru, a to su bili
(islamski) filozofi: El-Farabi, EI-Kindi, Ibn Sina i drugi. Oni su
pokusali napraviti kompromis izmedu tih ideja 1 islama.

Intelektualna aktivnost u ovoj fazi

U ovoj fazi intelektualni napor prelazi iz potpune predanosti
onome Sto je objavljeno u Kur'anu 1 hadisu, kada je u pitanju govor
o Allahovom, dz.§., bi¢u i njegovim svojstvima u debate i rasprave
o detaljima spomenutih tema. Tada se prvi put pojavljuju razlicita
shvatanja kur'anskih citata koji govore o Allahovom bi¢u i
Njegovim svojstvima. Muslimani se shodno razumskim
zakljuCcima po tom pitanju dijele na razlicite grupe i sekte. Svaka
od njih poziva se na Kur'an u svojim stavovima i nastoji po svaku
cijenu svoje stavove potkrijepiti kur'anskim tekstovima jer ¢e tako
zadobiti simpatije veceg broja muslimana. Pojedine od njih su u
potpunosti izasle iz islama, a i dalje se pozivaju na kur'anske citate.
Es-Seherstani navodi da je Ahmed b. Habit, sljedbenik En-

Vjerske znanosti

Nezzama, poznatog mu'tezilijskog vode, zagovarao misljenje
krs¢ana da Isa posjeduje bozanske osobine i da ¢e on suditi ljudima
na Sudnjem danu, pozivajuéi se na odredene Kur'anske citate. (ES-
Seherstani, 1968:1/160)

Medu muslimanima je bilo i onih koji su slijedili put ashaba i
tabiina ne upustajuci se u polemike o Allahovom bi¢u i Njegovim
svojstvima, nego su Allahu pripisivali ono $to je On sebi pripisao,
to je stav selefa. Medutim, bilo je i onih koji su s ciljem
razumijevanja spomenutih citata upotrebljavali razum u svjetlu
novonastalih idejnih pravaca koje su prihvatili, bili oni vjerski ili
ljudski, te su zanijekali Svojstva i govorili o Bi¢u na sasvim novi
nacin, slijedec¢i druge ili pokusvajuéi na¢i kompromis izmedu njih i
islama, kao S§to su bili Mu'tezile i filozofi. Treé¢i su, takoder,
prihvatili ono sto je Allah kazao o Sebi, ali su ipak pali pod etjecaj
novih ideja 1 zapali u zamke antropomorfizma i otjelotvorenja, kao
$to su ekstremne $ije i antropomorfisti (musebbihe). (Es-Seherstani,
1968:1/96)

Nakon Sto su nastale mnogobrojne znanosti i zanimanja, i
ljudi bili opsjednuti pisanjem u raznim oblastima, i nakon §to su
mutekellimini napisali brojna djela u kojima nijeCu bilo kakvu
sli¢nost Allahovih svojstava sa svojstvima stvorenja, mu'tezile su, u
tom pogledu otisli u krajnost i u potpunosti zanijekali svojstva, kao
Sto su znanje, mo¢ 1 zivot. Tvrdili su da priznavanje tih svojstava
znaci priznavanje da postoji visSe onih koji su oduvijek, koji nisu
stvoreni, a to je apsurd. Predstavnici ehli sunneta vel-dzema'ata su
demantovali tu njihovu tvrdnju tako Sto su kazali da svojstva nisu
isto Sto 1 bi¢e. Mu'tezile su smatrale da pripisivanje svojstava
Allahu dovodi do neminovne ¢injenice da su i ona oduvijek 1
zauvijek, kao i1 Allahovo bice, iz ¢ega proizilazi da postoji viSe onih
koji su oduvijek i1 zauvijek, a znamo da je to samo Allah, dz.s.
Mutekellimini odgovaraju na takve tvrdnje da bi ta tvrdnja bila
ispravna kada bi se slozili da su Allahova, dz.5., svojstva neovisna
sama po sebi 1 nesto razli¢ito od Njegovog bica, ali to nije tacno.

Mu'tezile su zanijekale i svojstvo sluha i vida tvrdeéi da su to
neminovna svojstva tjelesnih stvorenja. Ove njihove nove ideje su
uzele maha i postale veliko iskusenja za mnoge muslimane. To je
bio razlog da mnogi predstavnici ehli-sunneta vel-dZzema'ata
odgovore na njihove tvrdnje racionalnim dokazima. Jedan od njih
je najpoznatiji predstavnik mutekellimina imam Ebul-Hasan El-
Es'ari koji je zauzeo srediSnju poziciju o tim pitanjima te zanijekao
slicnost svojstava Allaha, dz.5., sa svojstvima stvorenja (tesbih), ali

